КОМИ РЕСПУБЛИКАСА ЮРАЛЫСЬЛÖН
ИНДÖД
“Коми Республикаса оланпас, Коми Республикаса Каналан Сӧветлӧн шуӧм, Коми Республикаса Юралысьлӧн индӧд да тшӧктӧм балаяс, сёрнитчӧм (артмӧдчӧм) балаяс, кӧні сёрнитчысьнас лоӧ Коми Республика, Коми Республикаса Юралысьлы видлалӧм вылӧ пыртанног вынсьӧдӧм йылысь” Коми Республикаса Юралысьлӧн 2003 во косму тӧлысь 10 лунся 80 №-а Индӧдӧ вежсьӧмъяс пыртӧм йылысь
Шуа:

Пыртны “Коми Республикаса оланпас, Коми Республикаса Каналан Сӧветлӧн шуӧм, Коми Республикаса Юралысьлӧн индӧд да тшӧктӧм балаяс, сёрнитчӧм (артмӧдчӧм) балаяс, кӧні сёрнитчысьнас лоӧ Коми Республика, Коми Республикаса Юралысьлы видлалӧм вылӧ пыртанног вынсьӧдӧм йылысь” Коми Республикаса Юралысьлӧн 2003 во косму тӧлысь 10 лунся 80 №-а Индӧдӧ татшӧм вежсьӧмъяс:

Коми Республикаса оланпас, Коми Республикаса Каналан Сӧветлӧн шуӧм, Коми Республикаса Юралысьлӧн индӧд да тшӧктӧм балаяс, сёрнитчӧм (артмӧдчӧм) балаяс, кӧні сёрнитчысьнас лоӧ Коми Республика, Коми Республикаса Юралысьлы видлалӧм вылӧ пыртанногын, мый вынсьӧдӧма Индӧдӧн (содтӧд):

1) III юкӧдӧ содтыны татшӧм 151 пункт:
“151. Мед эз ло инӧдын тырмытӧмтор Коми Республикаса Юралысьлысь ӧткымын инӧда акт вынтӧмӧн лыддьӧм йылысь лӧсялана юалӧмъяс ладмӧдӧмын, уджмогъяс вежӧмкӧд йитӧдын Коми Республикаса Юралысьлысь инӧда акт балаяс быть колӧ пыртны тайӧ юалӧм кузя выль инӧдӧн ладмӧдӧмсӧ урчитӧм Коми Республикаса инӧда акт балаяс пыртӧмкӧд ӧттшӧтш.”;

2) IV юкӧдын:

а) юкӧдлысь нимсӧ гижны тадзи:
“IV. Прокурорӧн видзӧдӧм актъяс видлалан кывкӧртӧдъяс серти, кутшӧмъясӧс пыртӧны Коми Республикаса Юралысьлӧн инӧда актъяс вылӧ, Коми Республикаса Юралысьлысь инӧда акт балаяс дасьтан аслыспӧлӧслунъяс”;

б) 40 пункт гижны тадзи:
“40. Медым эз вӧв коррупциогеннӧй лоӧмтор, Администрацияӧн пасйӧм протестъяссӧ, представлениеяссӧ, нормативнӧй инӧда акт вежсьӧм йылысь корӧмъяссӧ (водзӧ – корӧмъяс), кутшӧмъясӧс пыртӧ Коми Республикаса прокурор Коми Республикаса Юралысьлӧн нормативнӧй инӧда актъяс вылӧ, (водзӧ – прокурорӧн видзӧдӧм актъяс) ыстӧны Канмусянь инӧда веськӧдланінӧ найӧс видлалӧм кузя удж котыртӧм вылӧ.”;

в) 41, 42, 43, 45 пунктъясӧ “протест” кыв бӧрын содтыны “(корӧмъяс)” кыв;

г) 46 пунктын “оланпастэчасӧн” кыв вежны “Россия Федерацияса оланпастэчасӧн” кывъясӧн.

